КОМИ РЕСПУБЛИКАСА ЮРАЛЫСЬЛÖН
ИНДÖД
Коми Республика мутасын кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм
 котыртан да нуӧдан пӧрадок йылысь

«Кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртаслун донъялӧм йылысь» Россия Федерацияса Президентлысь 2008 во косму тӧлысь 28 лунся 607 №-а Индӧд, Россия Федерацияса Веськӧдлан котырлысь 2008 во кӧч тӧлысь 11 лунся 1313-р №-а тшӧктӧм олӧмӧ пӧртӧм могысь шуа:
1. Вынсьӧдны Коми Республика мутасын кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм котыртан да нуӧдан пӧрадок содтӧд серти.
2. Коми Республикаса Веськӧдлан котырлы индыны Коми Республикаса олӧмӧ пӧртысь власьт органӧс, коді кутас кывкутны Коми Республика мутасын кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм котыртӧм да нуӧдӧм вӧсна.
3. Тайӧ Индӧд олӧмӧ пӧртӧм вӧсна кывкутны Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь Л.О. Опариналы.
4. Лыддьыны вынтöмöн «Меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм нуӧдӧм йылысь» Коми Республикаса Юралысьлысь 2010 во рака тӧлысь 16 лунся 34 №-а Индöд.
5. Тайö Индöдыс вынсялö 10 лун мысти сiйöс официальнӧя йӧзӧдӧм бӧрын.

Коми Республикаса Юралысь                                              В.Гайзер

Коми Республика мутасын кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртас
 олысьясӧн донъялӧм йылысь социологическӧй юасьӧм
котыртан да нуӧдан
 ПӦРАДОК

1. Тайӧ Пӧрадоксӧ лӧсьӧдӧма Россия Федерацияса Веськӧдлан котырлӧн 2008 во кӧч тӧлысь 11 лунся 1313-р №-а тшӧктӧм серти да сійӧ урчитӧ Коми Республика мутасын кар кытшъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм (водзӧ – социологическӧй юасьӧм) котыртӧмлысь да нуӧдӧмлысь мог да пӧрадок торъя удж юкӧнъясын.
2. Социологическӧй юасьӧмлӧн мог – тӧдмавны, кыдзи олысьяс донъялӧны кар кытшъяслӧн да муниципальнӧй районъясса меставывса асвеськӧдлан органъяслысь (водзӧ - меставывса асвеськӧдлан органъяс) удж бӧртас татшӧм туйдан индӧдъяс серти:
медицина отсӧгӧн олысьяслӧн дӧвӧльлун; 
школаӧдзса велӧдӧмӧн олысьяслӧн дӧвӧльлун;
содтӧд велӧдӧмӧн олысьяслӧн дӧвӧльлун; 
шӧр велӧдӧмӧн олысьяслӧн дӧвӧльлун;
культура юкӧнын сетан могмӧсъясӧн (культура могмӧдӧмӧн) олысьяслӧн дӧвӧльлун; 
меставывса асвеськӧдлан органъяслӧн уджӧн олысьяслӧн дӧвӧльлун, сы лыдын юӧръяслӧн восьсалунӧн;
оланiн да коммунальнöй могмӧсъясӧн олысьяслӧн дӧвӧльлун.
3. Социологическӧй юасьӧм нуӧдсьӧ лӧсьӧдӧм интервьюӧн торйӧн лӧсьӧдӧм анкета серти.
Туялігӧн вӧдитчӧны уна тшупӧда бӧрйысьӧмӧн урчитӧм пай серти юасян йӧзӧс бӧрйӧмӧн. Петкӧдлан бӧръянаторъяс: рӧд, арлыд, оланін (кар, район).
Петкӧдлана бӧрйысьӧм могмӧдсьӧ быд муниципальнӧй юкӧнын.
4. Социологическӧй юасьӧм нуӧдсьӧ Коми Республика мутасын кар кытшъяслӧн муниципальнӧй юкӧнъясын да муниципальнӧй районъяслӧн муниципальнӧй юкӧнъясын (водзӧ – муниципальнӧй юкӧнъяс).
5. Социологическӧй юасьӧмын вермӧны участвуйтны муниципальнӧй юкӧн мутасын олысь граждана.
6. Социологическӧй юасьӧмын участвуйтӧм лоӧ ас вӧля да ас кӧсйӧм серти. Юасьӧм нуӧдігӧн некодӧс оз позь мырдӧн тшӧктыны петкӧдлыны ас видзӧдлас да чайтӧмъяс либӧ наысь соссьыны.
Социологическӧй юасьӧмын быд участник вермӧ сетны ӧти гӧлӧс да участвуйтны юасьӧмын веськыда аслыс.
7. Социологическӧй юасьӧм котыртӧмысь да нуӧдӧмысь кывкутӧ Коми Республикаса Веськӧдлан котырӧн индӧм Коми Республикаса олӧмӧ пӧртысь торъя уджмога власьт орган (водзӧ - котыртысь).
8. Котыртысь законодательство серти индӧ социологическӧй юасьӧм  олӧмӧ пӧртысьӧс.
9. Социологическӧй юасьӧм нуӧдсьӧ вонас ӧтиысь рака тӧлысь 1 лунӧдз отчётнӧй бӧрся мунысь воӧ. 
[bookmark: _GoBack]Социологическӧй юасьӧм кывкӧрталӧм,  туйдан индӧдъяс урчитӧм, социологическӧй юасьӧмлысь бӧртас видлалӧм да донъялӧм помассьӧны рака тӧлысь 25 лунысь оз сёрджык отчётнӧй бӧрся мунысь воӧ.
Коми Республикаын социологическӧй юасьӧм серти бӧртаслӧн кывкӧртӧд, сы пӧвстын муниципальнӧй юкӧнъяс серти, ыстыссьӧ олӧмӧ пӧртысьӧн котыртысьлы рака тӧлысь 30 лунысь оз сёрджык отчётнӧй бӧрся мунысь воӧ.
10. Котыртысь быд во ыстӧ Коми Республикаса канму гражданскӧй службалӧн веськöдланiнӧ социологическӧй юасьӧм серти бӧртаслысь кывкӧртӧд 3 уджалан лунысь оз сёрджык сійӧс олӧмӧ пӧртысьлысь босьтан лунсянь.
11. Коми Республикаса канму гражданскӧй службалӧн веськöдланiн ыстӧ быд во, косму тӧлысь 20 лунысь оз сёрджык отчётнӧй бӧрся мунысь воӧ, меставывса асвеськӧдлан органъясӧ социологическӧй юасьӧм серти бӧртаслысь кывкӧртӧд муниципальнӧй юкӧнъяслӧн меставывса администрацияясса юралысьяслы докладъяс лӧсьӧдӧм вылӧ туйдан индӧдъяслӧн шедӧдӧм тӧдчанлун йылысь меставывса асвеськӧдлан органъяслӧн отчётнӧй вося удж бӧртаслун донъялӧм вылӧ да налӧн планируйтан тӧдчанлун йылысь 3 воа кадколаст кежлӧ.
12. Социологическӧй юасьӧмкӧд йитчӧм рӧскод могмӧдсьӧ сьӧмӧн Коми Республикаса республиканскӧй сьӧмкудлӧн сьӧм тшӧт весьтӧ лöсялана финансöвöй во кежлö.                                            Вуджӧдіс Хазова Е.В. – 4 727 пас 
